Ա Մ Փ Ո Փ Ա Թ Ե Ր Թ
«ՀՀ ԿԱ ՊԵԿ մաքսային վարչարարության ռազմավարության 2013-2014 թվականների ծրագիրը հաստատելու մասին» ՀՀ կառավարության որոշման նախագծի վերաբերյալ

պետական մարմինների կողմից արված դիտողությունների և առաջարկությունների

	1
	ՀՀ ֆինանսների նախարարություն


	1. Նախագծով հաստատվող հավելվածի «ռազ​մա​վա​րական նպատակ 1» բաժնի 11-րդ միջո​ցառմամբ նախատեսվում է վերանայել Հայաս​տանի Հանրապետության մաքսային օրենս​​​գրքի այն դրույթը, որի համաձայն, ապրանքների՝ «ներ​​մուծում ազատ շրջանառու​թյուն համար» մաքսային ռեժիմով ներմուծման և 180 օրվա ընթաց​քում վերաարտահանման դեպ​քում մաքսատուրքերը վերադարձվում են:
Միաժամանակ, նույն բաժնում նշված են այն խնդիրները, որոնց լուծմանն ուղղված են բաժնում նկարագրված միջոցառումները:

Այս առումով, հայտնում ենք, որ նախագծից պարզ չեն, ինչպես մաքսատուրքերի վերա​դարձման վերոնշյալ համակարգի վերանայման առաջարկվող ուղղությունները, այն​պես էլ այն, թե վերոնշյալ միջոցառման կատար​մամբ «ռազ​մա​վա​րական նպատակ 1» բաժ​նում նկարագրված խնդիր​ներից որն է լուծ​վում:
Հաշվի առնելով վերոնշյալը, ինչպես նաև կարևորելով Հայաստանի Հանրա​պե​տու​թյան մաք​սային օրենսգրքի 52-րդ հոդվածով ամրագրված` «ներ​​մուծում ազատ շրջա​նա​ռու​​թյուն համար» մաքսային ռեժիմով ներմուծվող և 180 օրվա ընթաց​քում վերա​արտա​հան​վող ապրանք​​ների մասով վճարված մաքսային վճարների (բացառությամբ մաքսավճարի, բնա​պահ​պանական և ճանապարհային վճարների) վերադարձման գործիքի կիրառության անհրա​​ժեշտությունը` հայտնում ենք, որ առաջարկվող օրենսդրական փոփոխության վերա​բեր​​յալ Հայաստանի Հանրապետության ֆինանսների նախարարության դիրքորոշումը կներ​​​կայացվի առաջարկվող օրենսդրական փոփո​խու​թյան կոնկրետ ուղղությունները հստա​​​​կեցնելու պարագայում:
2. Նախագծով հաստատվող հավելվածի «մաքսային վարչարարության ռազ​մա​վա​րու​​թյան 2013-2014 թվականների ծրագրի իրագործման հավանական ռիսկեր և ենթադրու​թյուն​​ներ» բաժնի համաձայն, մաքսային քաղաքականություն սահմանող մարմնի` Հայաս​տանի Հան​րապետության ֆինանսների նախարարության կողմից իրականացվող մաք​սա​յին քաղա​քականությանը վերաբերող նախաձեռնությունները և քայլերը կարող են իրենց անմի​​ջա​կան ազդեցությունն ունենալ մաքսային վարչարարության ոլորտում իրա​կա​նաց​վե​լիք բարեփոխումների վրա, որն իր հերթին կարող է ազդել վերոնշյալ ռազմավարական փաս​​​տաթղթով սահմանված հիմնական նպատակների և խնդիրների վրա:

Այդ կապակցությամբ հայտնում ենք, որ Հայաստանի Հանրապետության ֆինանս​ների նախարարության կողմից մշակվել և Հայաստանի Հանրապետության կառավա​րու​թյան քննարկմանն է ներկայացվել «Հարկային և մաքսային օրենսդ​րու​թյան վերա​նայման ռազ​​մա​վա​​րա​կան սկզ​բու​նք​​ների ուղեցույցը և սկզբունքներից բխող միջո​​ցա​ռում​ների իրա​կա​​նաց​ման ժամա​​նա​կա​ցույցը հաստատելու մասին» Հայաս​տանի Հան​​​​րա​​պե​տու​​թյան կառա​​վա​րու​թյան որոշ​ման նախա​գիծը, որտեղ նախանշվել են առաջիկա տարիներին մաք​սա​յին քաղաքականության ու վարչարարության մեթոդաբանության հիմքում դրվող հիմնա​կան սկզբունքները:

Հաշվի առնելով վերոնշյալը, ինչպես նաև այն, որ նշյալ նախագծում հաշվի են առնվել նաև Հայաս​​​տանի Հան​րա​պե​տության կառավարությանն առընթեր պետական եկամուտ​ների կոմի​​տեի կողմից ներ​կա​յացված առաջարկությունները` գտնում ենք, որ մաքսային համա​կարգի զարգացման ու կատարելագործման ռազմավարական ուղղություններ նախա​նշող վերոնշյալ երկու փաստաթղթերի ընդհանուր ուղղվածությունն ու նպա​տա​կա​դրում​ները համընկնում են:

3. Միաժամանակ, հաշվի առնելով այն հանգամանքը, որ մաքսային ձևակեր​պում​ների և հսկողության շրջանակներում կիրառվող` ռիսկերի կառավարման համակարգի կատա​րելագործումը կարևոր ներդրում կարող է լինել ինչպես գործարար միջավայրի բարե​լավ​ման, այնպես էլ մաքսային մարմինների աշխատանքի արդյունավետության աստիճանի բարձ​րացման գործում` առաջարկում ենք նախագծով անդրադարձ կատարել նաև ռիսկերի կառա​վարման համակարգի հետագա զարգացման ուղղություններին:


	Ընդունվել է
Ընդունվել է 

Ընդունվել է

	1. Որոշման նախագծում միջոցառումը սահմանված է հետևյալ խմբագրությամբ «Վերանայել ՀՀ ՄՕ-ի այն դրույթը, համաձայն որի ապրանքների՝ «ներմուծում ազատ շրջանառություն համար» մաքսային ռեժիմով ներմուծման և 180 օրվա ընթացքում վերաարտահանման դեպքում մաքսատուրքերը վերադարձվում են»: Միջոցառումը ներառվել է որոշման նախագծում ՀՀ ԿԱ ՊԵԿ-ում մեկնարկած Թվինինգ ծրագրի շրջանակներում ԵՄ փորձագետների առաջարկությունների հիման վրա` նպատակ ունենալով ՀՀ մաքսային օրենսգրքի համապատասխան դրույթը համապատասխանեցնել ԵՄ մաքսային օրենսդրությանը: Իսկ ինչ վերաբերում է այն հարցին, թե վերոնշյալ միջոցառման կատար​մամբ «ռազ​մա​վա​րական նպատակ 1» բաժ​նում նկարագրված խնդիր​ներից որն է լուծ​վում, ապա վերոնշյալից ակնհայտ է, որ այս միջոցառումը «ռազ​մա​վա​րական նպատակ 1» բաժնում նշված «Հիմնական խնդիրներից» վերաբերում է «ՀՀ մաքսային օրենսդրության համապատասխանեցում ԵՄ չափանիշներին» հիմնախնդրին:
«Հարկային և մաքսային օրենսդ​րու​թյան վերա​նայման ռազ​​մա​վա​​րա​կան սկզ​բու​նք​​ների ուղեցույցը և սկզբունքներից բխող միջո​​ցա​ռում​ների իրա​կա​​նաց​ման ժամա​​նա​կա​ցույցը հաստատելու մասին» Հայաս​տանի Հան​​​​րա​​պե​տու​​թյան կառա​​վա​րու​թյան որոշ​ման նախա​գծի և «ՀՀ ԿԱ ՊԵԿ մաքսային վարչարարության ռազմավարության 2013-2014 թվականների ծրագիրը հաստատելու մասին» ՀՀ կառավարության որոշման նախագծի ընդհանուր ուղղվածությունն ու նպա​տա​կա​դրում​ները համընկնում են:

Որոշման նախագծի հավելվածի «Ռազմավարական նպատակ 10» վերաբերում է ռիսկերի կառավարման համակարգի հնարավորությունների ընդլայնմանը և կիրառմանը:  


	2
	ՀՀ էկոնոմիկայի նախարարություն 
	1. Նախագծի հավելվածի «Մաքսային վարչարարության ռազմավարության 2013-2014 թվականների ծրագրի նպատակները»  բաժնի միջոցառումների  ցանկի 11-րդ կետը հանել, քանի որ վերջինս բացասական ազդեցություն կունենա գործարար միջավայրի վրա:
2. Քննարկել ՀՀ մաքսային օրենսգրքի 110-րդ հոդվածի 1-ին, 2-րդ և 5-րդ մասերով սահմանված մաքսային վճարների դրույքաչափերի նվազեցման հարցը:


	Չի ընդունվել
Չի ընդունվել
	Որոշման նախագծում միջոցառումը սահմանված է հետևյալ խմբագրությամբ «Վերանայել ՀՀ ՄՕ-ի այն դրույթը, համաձայն որի ապրանքների՝ «ներմուծում ազատ շրջանառություն համար» մաքսային ռեժիմով ներմուծման և 180 օրվա ընթացքում վերաարտահանման դեպքում մաքսատուրքերը վերադարձվում են»: Միջոցառումը ներառվել է որոշման նախագծում ԵՄ փորձագետների առաջարկությամբ` նպատակ ունենալով ՀՀ մաքսային օրենսգրքի համապատասխան դրույթը համապատասխանեցնել ԵՄ մաքսային օրենսդրությանը:
Որոշման նախագծում չէր կարող ներառվել ՀՀ  մաքսային օրենսգրքի 110-րդ հոդվածի 1-ին, 2-րդ և 5-րդ մասերով սահմանված մաքսավճարների դրույքաչափերի նվազեցման հարցը, քանի որ այդ հարցը արդեն իսկ քննարկվել է Խոր և համապարփակ ազատ առևտրի գոտու ստեղծման շուրջ բանակցությունների ընթացքում, համաձայն որի մաքսավճարների վերացումը կիրականացվի հստակ սահմանված ժամանակացույցով: Բացի այդ երկարաժամկետ հատվածում գալիք մի քանի տարիների կտրվածով արդեն իսկ պլանավորված է մաքսավճարներից գոյացող միջոցների հաշվին նպատակային ծախսեր, որոնց բացակայության պարագայում հնարավոր չի լինի իրականցնել արդեն իսկ նախատեսվող միջոցառումներ:  

	ՀՀ արդարադատության նախարարություն
	        1. Նախագծում անհրաժեշտ է «Ն» տառը փոխարինել «Ա» տառով` նկատի ունենալով իրավական ակտի անհատական բնույթը` համաձայն «Իրավական ակտերի մասին» ՀՀ օրենքի 38-րդ հոդվածի պահանջների: Այդ առումով նախագծի 2-րդ կետն անհրաժեշտ է հանել` հաշվի առնելով «Իրավական ակտերի մասին» ՀՀ օրենքի 60-րդ հոդվածի պահանջները:


2. Նախագծի կետերի համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին:


3. Հավելվածի «Ներածություն»-ում «ՀՀ Նախագահի 18.15.2011թ.» բառերն անհրաժեշտ է փոխարինել «ՀՀ Նախագահի 2011 թվականի մայիսի 18-ի» բառերով` համաձայն «Իրավական ակտերի մասին» ՀՀ օրենքի 39-րդ հոդվածի պահանջների:


4. Հավելվածի «Ներածություն»-ում «փաստաթղթի» բառն անհրաժետ է փոխարինել «ծրագրի» բառով`  համաձայն «Իրավական ակտերի մասին» ՀՀ օրենքի 36-րդ հոդվածի պահանջների:


5. Հավելվածում նշված են հապավումներ, որոնք անհրաժեշտ է բացել, մասնավորապես` «ԱՏԳ», «ԵՄ», «ԽՀԱԱՀ», «ՄՕ», «ՏՏ» հապավումները` համաձայն «Իրավական ակտերի մասին» ՀՀ օրենքի 36-րդ հոդվածի պահանջների:


6. Հավելվածի «Ռազմավարական նպատակ 10.» գլխում «իրավական փաստաթղթերով» բառերն անհրաժեշտ փոխարինել «իրավական ակտերով» բառերով` համաձայն «Իրավական ակտերի մասին» ՀՀ օրենքի պահանջների:

